
GOVÈNÈ CUOMO ANONSE KANPAY PWOMOSYON  TOURIS NAN ZÒN LONG ISLAND KAP RETABLI APRE 

SANDY 

 

Kanpay Pwomosyon ak MTA Long Island Rail Road, Vil Long Beach ak Biznis Lokal pou Stimile Touris 

ak Retablisman kap Fèt apre Sandy 

 

LIRR Long Beach ofri 26% Rabè sou Pri Tren ak Pass Admisyon sou Plaj Plis Eskont Komèsan Lokal. 

 

Gouvènè Andrew M. Cuomo te anonse jodi a yon kanpay pou ankouraje touris pou biznis ak kominote 

Long Island ki te pran frap nan Sipè Ouragan Sandy. Gouvènè a te òganize yon patenarya ant MTA Long 

Island Rail Road ak Vil Long Beach la ak biznis lokal nan yon kanpay pwomosyon pou stimile sezon touris 

rejyon an pandan lete. Anons lan fèt kèk semèn sèlman apre premye somè Gouvènè a te konvoke ak lidè 

nan sektè a pwopriyetè biznis pou jwenn mwayen pou vanse ak kapitalize sou atou touris enpòtan Eta 

genyen yo. 

 

“Nou vle tout moun konnen, malgre domaj nou te genyen nan  Sipè Ouragan Sandy, destinasyon pou 

Long Island yo pandan ete a retabli epi pi bon pase anvan,” te deklare Gouvènè Cuomo. “Eta New York 

gen atou san parèy nan zafè touris epi nou vle pran avantaj nan sa nèt pou ede zòn Long Island yo kap 

retabli toujou apre Sandy. Òf LIRR Long Beach sa se yon gwo  opòtinite pou Long Island, ak yon gwo 

atraksyon pou touris New York.” 

 

Òf LIRR Long Beach lan pral gen ladan kounye a anpil eskont komèsan ak tou kapasite pou woule gratis 

nan bis ak twolebis navèt Long Beach kap desèvi Kote Lwès vil la. Òf la ofri tou yon rabè 26% sou pri 

nòmal tren ak admisyon sou plaj la. Plis pase 58.000 òf Long Beach la te vann nan lane 2012, sa ki te 

monte plis pase mwatye yon milyon dola nan resèt pou vil la  

 

Prezidan LIRR Helena E. Williams te di konsa, “Long Beach se youn nan destinasyon plaj Long Island Rail 

Road ki pi popilè yo. Nou konnen jan sezon plaj la pral enpòtan nan kad pwosesis retablisman apre 

Sandy a epi se pou sa nou kontan asosye ak Vil Long Beach pou ofri kliyan LIRR valè enplis, tankou 

eskont komèsan ak transpò bis/twole bis nan Long Beach.” 

Chèf egzekitif Konte Nassau Ed Mangano te di konsa, “Ak asistans Gouvènè Cuomo, destinasyon ete nou 

yo tounen nan biznis apre domaj Siklòn Sandy yo. M envite tout moun desann nan Konte Nasseau pou 

jwi plaj, pisin, teren gòf ak santre vil.” 

 

Prezidan Konsèy Minisipal Long Beach la, Scott J. Mandel te di konsa, “Nou envite tout moun vini jwenn 

nou ete sa sou plaj la, nan restoran ak magazen nou yo, epi nan konsè ak festival nou yo. Long Beach 

ouvri pou biznis. Nou pral vreman genyen on sezon ete ekstraòdinè.” 

 

Vil Long Beach la te sibi gwo domaj nan pwopriyete piblik ak prive lè Sipè Sandy te frape mwa oktòb 

pase a. Plizyè tòn sab te soufle sou plaj yo epi pasrèl selèb Vil la - kap rekonstwi kounye a - te detwi. 

Anpil nan 33.000 abitan vil la te wè kay yo andomaje ouben kraze. Siklòn lan te kraze tou plizyè santenn 

machin epi te kontamine dlo potab pandan plizyè jou.  

 

Long Island Rail Road la te sibi pi gwo domaj Sandy yo nan zòn Long Beach la, ak soustasyon elektrik ki te 

tonbe anpann ak tout sèvis kanpe nan sid Lynbrook pandan prèske de semèn. Sèvis Long Beach Branch 

te retabli jou ki te 14 novanm 2012 ak sèvis dyezèl chak 1 èdtan ak jou ki te 26 novanm 2012 ak sèvis 

elektrik ki te pèmèt vwayajè ale nan travay yo nan Vil New York City, pi gwo siy nou te sou wout 

retablisman an Mwa pase Long Beach te lanse ofisyèlman kòmansman konstriksyon bòdmè li a ki mezire 

2 mil.  

 

Vil la pare pou envesti jiska $44 milyon nan nouvo bòdmè a ak seksyon kap ouvri pou piblik la pandan 

tout ete a. Malgre pwojè a pap fini anvan mwa Novanam, aksè pou rive sou plaj ak lanmè a pa afekte. 

 

Lè n konsidere sa, LIRR la ak vil la te kreye yon òf ki pral pèmèt kliyan LIRR vwayaje soti Manhattan ak 

Brooklyn pou achte yon tikè ale-retou, admisyon sou plaj, sèvis bis ouben twolebis sou tout zile ak 

diskont komèsan pou $22, yon ekonomi 26%. Pou sila yo kap vwayaje soti Jamaica Station, òf la pral 

koute $18,75 sèlman. 

 

Jiska prezan, plis pase 20 komèsam te souskri pou ofiri rabè bay moun ki gen òf Long Beach: 

C & C Deli Corp. 10% off sou $25 & plis; 5% off sou 25$ ou pi piti 

Long Beach Plaza Liquor 20% off sou acha diven; 10% off sou acha alkòl 

Tutti Frutti 10% off sou acha yogout 

Lido Kosher Deli 10% off (pa valab ak lòt òf) 

Villaggio Ristorante 10% off sou tout chèk, manje sou plas ouben anpòte 

West End Pizza 15% rabè 

Life’s A Bagel 16oz Gratis. Boutèy dlo Polan Spring ak acha 

Restoran Chinwa Newtown 

yo 

10% off sou yon minimòm $15, dwe prezante koupon, 

spesyal lench ladan 

Sutton Place American Bar 

& Grill 

10% off sou chèk, ak spesyal bwason chak jou ak spesyal 

dine 

Red Mango Long Beach $1,00 off sou nenpòt atik nan meni an 

Citibank Sak Byenveni ak yon kado gratis 

Gentle Brew Coffee 

Roasters 

10% off sou nenpòt bwason nan meni a 

Beach Liquors 20% off sou acha diven; 10% off sou acha alkòl 

Abe’s Pitaria 10% off sou acha 

Ooh La La 10% off sou acha nan magazen pou vizite ak koupon 

Skudin Surf 10% off 

Laurel Luncheonette 10% off sou tout chèk nenpòt lè, manje, bwason sèlman, pa 

kapab konbine ak lòt òf 

Max Bialystok & Company 10% off sou kòmann, eksepte jou ferye 

Rose & Eye 15% off sou tou acha 

Billy’s Beach Café $10 off sou nenpòt acha $30 ouben plis 

Sugo Happy hour 4-7pm, achte yon pou jwenn kòktèl gratis, 

aperitif mwatye pri 

King’s Pharmacy West 10% off 

Long Beach Craft and Value Sèvolan gratis pou acha nenpòt chèz plaj ak onbrèl 

 

Biznis ki enterese rantre nan òf LIRR Long Beach la dwe kontakte Vil Long Beach. 

Kliyan ka achte òf LIRR Long Beach la nan nan nenpòt gichè tikè ouvè ouben nan yon machin LIRR kap 

vann tikè.  

 

Pou jwenn plis enfòmasyon, ale sou  http://www.mta.info/lirr/getaways/beach/LongBeach.htm.  

